
ia tahan nafsoenja aken menerdjang atawa maki-maki pada itoe kepala politie jang menjangka djelek padanja dalem satoe perkara jang ia tida berboeat. Achirnja sambil tangannja menoendjoek ka atas, ia berbangkit dari korsinja dan berkata dengen soeara goemeter: „Toean, saja bersoempah pada Allah, itoe perboeatan saja tida taoe sama sekali! toean djangan menoedoeh pada saja dengen boeta-toeli, saja boekan satoe bangsat atawa orang boesoek. . . . .“

— „Siapa jang bersalah nanti pepreksaän jang kasih katerangan. Tida perloe Wijkmeester bersoempah, sebab satoe kalih soedah tjoekoep koetika Wijkmeester trima djabatan. Saja ada poenja alesan aken anggep, ini oeroesan boekan hal jang kabetoelan. Saja maoe tjari itoe doea orang moeda aken preksa apa ia kasih itoe nama dan adres palsoe dari pikirannja sendiri atawa atas soeroean orang“.

— „Ja, toean, saja djoega kapengen taoe. Koerang adjar betoel!“

„Kapan begitoe, wijkmeester djangan poelang, toenggoe disini sampe saja panggil orang-orang jang aken didenger katerangannja“.

Abis bilang begitoe de Stijf laloe prentah

